
Broj: 06 0 K 000912 08 K
Novi Travnik, 30.01.2009. godine

U IME FEDERACIJE BOSNE I HERCEGOVINE!


Kantonalni sud Novi Travnik, u vijeću sastavljenom od sudaca Slavko Marić - predsjednik vijeća te Darmin Avdić i Dunka Begić - članovi vijeća, uz sudjelovanje zapisničara Bose Zlatunić, u kaznenom predmetu protiv optuženika Almedina Talića zbog kaznenih djela: „ubojstvo“ iz čl. 166. st. 1. KZ F BiH, „ubojstvo“, u pokušaju, iz čl. 166. st. 1. u svezi sa čl. 28 istog zakona i „nedopušteno držanje oružja ili eksplozivnih tvari“ iz čl. 371. st. 1. istog zakona, postupajući po izmjenjenoj optužnici Kantonalnog tužiteljstva Travnik broj Kt-668/08 od 18.09.2008. godine, nakon glavnog i javnog pretresa održanog dana 27.01.2009. godine, na kojem su nazočani bili optuženik i njegova braniteljica odvjetnica Delisa Madžo iz Jajca, zastupnik optužnice kantonalni tužitelj Kantonalnog tužiteljstva Travnik Nedžad Islamović, te  oštećeni Enesa Česo i Alija Talić, po obavljenom vijećanju i glasanju dana 30.01.2009. godine donosi  a predsjednik vijeća javno objavljuje slijedeću:

P  R  E  S  U  D  U
Optuženi:


ALMEDIN TALIĆ, sin Ibrahima, ostali osobni podaci kao u spisu,

K R I V     J E

što je:

Dana 26.06.2008. godine, oko 19,00 sati, u mjestu Lupnica – općina Jajce, u dvorištu porodičnih kuća Ibrahima Talića i Alije Talića, nakon kraće verbalne prepirke sa Nerminom Taliće i Jašarom Talićem, ušao u svoje putničko motorno vozilo – kombi, sa istim se uputio u pravcu Jajca, da bi nakon pređenih 200-300 metara vozilo zaustavio i iza sjedišta vozača, gdje je od ranije, suprotno odredbi čl. 18 Zakona o nabavljanju, držanju i nošenju oružja i municije KSB/SBK, držao poluautomatsku pušku skraćene cijevi i kundaka CZ-M 497656, cal. 7,62 mm, koju je uzeo i napunio ubacivši četiri metka u ležište, ponovo se vratio do porodičnih kuća i u namjeri da liši života Nermina Talića i Jašara Talića, iz blizine, u pravcu istih ispalio hice od kojih je jedan pogodio oštećenog Nermina Talića i nanio mu prostrijelnu ranu grudnog koša na visini od 135 cm od nivoa stopala i 3 cm ulijevo od zamišljene središnje linije prednje strane grudnog koša, usljed čega je došlo do prostrijela srčane kese i razorenja lijeve srčane komore, prostrijela donjeg dijela gornjeg režnja lijevog pluća, izlomljenosti stražnjeg okrajka VII lijevog rebra i djelimičnim oštećenjem VI međurebarnog mišića straga, završavajući se sa izlaznom ranom u koži lijeve strane leđa 135 cm od nivoa stopala i 5 cm ulijevo od zamišljene stražnje središnje linije, koje povrede su po svojim obilježjima smrtonosne i od kojih povreda je isti na licu mjesta preminuo, a jedan hitac je pogodio oštećenog Jašara Talića nanijevši mu prostrijel stomaka na oko 7 cm od prednje središnje linije i oko 6 cm iznad prednje-gornje bodlje crijevnjače sa ozljeđivanjem potkožnog tkiva, vijuge usukanog dijela tankog crijeva na četiri mjesta, lijevi zadorganski predio trbuha, lijevi bočni nastavak V-og  slabinskog kralješka sa oštećenjem korijena lijevog ishijalgičnog živca završavajući se na izlaznom otvoru straga u nivou V-og slabinskog segmenta i gornjeg krstačnog predjela, koje povrede imaju obilježja teške tjelesne povrede opasne po život,


čime je, u sticaju, počinio kaznena djela: „ubojstvo“ iz čl. 166. st. 1 KZ F BiH u odnosu na oštećenog Nermina Talića, „ubojstvo“, u pokušaju, iz čl. 166 st. 1. u svezi sa čl. 28 KZ F BiH u odnosu na oštećenog Jašara Talića, te „nedopušteno držanje oružja ili eksplozivnih tvari“ iz čl. 371 st. 1 KZ F BiH,


pa mu sud, primjenom odredbe o sticaju iz čl. 54 KZ F BiH, pojedinačno za počinjena kaznena djela utvrđuje kazne, i to:


-za kazneno djelo „ubojstvo“ iz čl. 166. st. 1. KZ F BiH /počinjeno u odnosu na oštećenog Nermina Talića/ kaznu zatvora u trajanju od deset /10/ godina,


-za kazneno djelo „ubojstvo“, u pokušaju, iz čl. 166. st. 1. u svezi sa čl. 28. KZ F BiH /počinjeno u odnosu na oštećenog Jašara Talića/ kaznu zatvora u trajanju od četiri /4/ godine i četiri /4/ mjeseca,


-za kazneno djelo „nedopušteno držanje oružja ili eksplozivnih tvari“ iz čl. 371. st. 1. KZ F BiH kaznu zatvora u trajanju od tri /3/ mjeseca,


pa sud dalje, uz primjenu ranije navedenih odredbi i primjenu odredbi čl. 42, čl. 43 i čl. 49 st. 1 KZ F BiH, te uz primjenu odredbe čl. 300 ZKP-a F BiH, optuženiku Almedinu Taliću izriče jednu kaznu i navedenog optuženika

O S U Đ U J E

na jedinstvenu kaznu zatvora u trajanju od četrnaest /14/ godina i šest /6/ mjeseci.


Primjenom odredbe čl. 57. st. 1. KZ F BiH optuženiku se u izrečenu kaznu uračunava vrijeme provedeno u pritvoru i to vremenski period od 26.06.2008. godine pa do upućivanja optuženika na izdržavanje kazne zatvora.


Optuženiku se temeljem odredbe čl. 78. st. 1 KZ F BiH izriče mjera sigurnosti oduzimanje predmeta, od optuženika se trajno oduzima poluautomatska puška skračene cijevi i kundaka oznake CZ-M 497656 cal. 7,62 mm kao sredstvo kojim je kazneno djelo počinjeno, pa se ista po pravomoćnosti ove presude ima uništiti.


Oštećeni Enesa Česo i Alija Talić se sukladno odredbi čl. 212. st. 4. ZKP-a F BiH sa imovinsko-pravnim zahtjevom upućuju na parnični postupak. 


Temeljem odredbe čl. 202. st. 4. ZKP-a F BiH optuženik se oslobađa od dužnosti plaćanja troškova kaznenog postupka pa troškovi predmetnog kaznenog postupka padaju na teret proračunskih sredstava suda a visina istih će biti naknadno utvrđena posebnim rješenjem predsjednika raspravnog vijeća.

Zapisničar                                                                                  Predsjednik vijeća


Istodobno, temeljem odredbe čl. 152. st. 1. i čl. 302. ZKP-a F BiH, a iz razloga koji je propisan odredbom čl. 146. st. 1. točka d/ istog zakona, protiv optuženika Almedina Talića, sina Ibrahima, ostali podaci kao u spisu, produžava se pritvor i isti po ovom rješenju najduže može trajati do upućivanja optuženika na izdržavanje kazne zatvora.


O produženju pritvora će biti izrađeno posebno rješenje.

Zapisničar                                                                                Predsjednik vijeća

Bosa Zlatunić                                                                                 Slavko Marić
